
Cyngor Sir Penfro

Rheoli Adeiladu

Mae’n bwysig eich bod yn darllen y canlynol ar y cyd â’r
Ffurflen Gyflwyno Rheoliadau Adeiladu a’r ddogfenTaliadau

a Chanllawiau atodedig

Wedi i’r Rheoliadau Adeiladu (Taliadau Awdurdodau Lleol) 2010 newydd ddod i rym bydd cynllun taliadau
newydd yn cael ei gyflwyno’ ar y 1af Hydref 2010.

Mae angen y taliadau ar gyfer gwaith Rheoliadau Adeiladu i ofalu am gost y gwasanaeth ac eithrio gwaith sy’n
cael ei wneud er lles rhywun ag anabledd, sydd wedi ei eithrio rhag talu.

Mae dau fodd i sefydlu’r tâl am y gwaith adeiladu, sef taliadau a benderfynir yn unigol a thaliadau safonol.

Bydd y taliadau ar gyfer y rhan fwyaf o waith cysylltiedig â thai a rhywfaint o fân waith nad yw’n gysylltiedig â
thai yn daliadau safonol ac maent wedi eu rhestru yn y tablau atodedig.

Os nad yw’r gwaith yr ydych yn ei wneud wedi ei restru fel tâl safonol, bydd y tâl yn cael ei benderfynu’n
unigol. Mae’r dull hwn o benderfynu’r tâl yn ymwneud yn bennaf â chynlluniau mwy ac mae’n cynnwys y
mathau canlynol o waith:

CYFFREDINOL

• Ceisiadau y mae tâl dychweliad arnynt (gwaith sy’n dod yn ôl i’r awdurdod lleol gan arolygydd
cymeradwy)

• Gwaith adeiladu sy’n berthnasol i fwy nag un adeilad

CATEGORI A

• Gwaith sy’n cynnwys codi neu addasu 20 neu ragor o anheddau

• Gwaith sy’n cynnwys codi neu addasu anheddau lle mae arwynebedd y llawr annedd yn fwy na 300 metr
sg.

Cyflwyno taliadau newydd am gyflwyno
gwaith rheoliadau adeiladu.

CATEGORI B

• Gwaith adeiladu sy’n cynnwys garej neu borth ceir domestig nad yw’n esempt gydag arwynebedd llawr
sy’n fwy na 100 metr sg.

• Gwaith adeiladu sy’n cynnwys estyniad domestig lle mae arwynebedd y llawr yn fwy na 100 metr sg.

• Gwaith adeiladu er mwyn ehangu neu ffurfio islawr sy’n fwy na 100 metr sg.

CATEGORI C

• Gwaith adeiladu sy’n cynnwys newidiadau i eiddo domestig (heblaw estyniadau) lle mae’r gost wedi ei
hamcangyfrif yn fwy na £75,000

CATEGORI D

• Gwaith adeiladu sy’n cynnwys estyniad nad yw’n ddomestig neu adeiladu o’r newydd lle mae arwynebedd
y llawr yn fwy na 200 metr sg.

CATEGORI E

• Gwaith adeiladu sy’n cynnwys tanategu eiddo nad yw’n ddomestig lle mae’r gost wedi ei hamcangyfrif yn
fwy na £250,000

• Gwaith adeiladu mewn perthynas ag adnewyddu elfen thermal lle mae’r gost yn fwy na £250,000

• Gwaith adeiladu sy’n cynnwys newidiadau ar eiddo nad yw’n ddomestig (heblaw estyniadau neu adeiladu
o’r newydd) lle mae’r gost wedi ei hamcangyfrif yn fwy na £100,000

• Gwaith adeiladu sy’n cynnwys dodrefnu swyddfa neu siop lle mae arwynebedd y llawr yn fwy na 2,000
metr sg.

Os yw eich cynnig wedi ei ddiffinio’n waith sydd wedi ei gynnwys uchod, sy’n gofyn ei benderfynu’n unigol,
dylech e-bostio Rheoli Adeiladu yn buildingcontrolcopies@pembrokeshire.gov.uk a chynnwys disgrifiad o’r
gwaith a fwriedir. Byddwn yn ymateb cyn pen 24 awr gyda’r tâl perthnasol. Yn lle hynny, ffoniwch yr adran
Rheoli Adeiladu os gwelwch yn dda ar 01437 775558 neu 01437 775601.

Os dymunwch, fe gewch ddewis talu’r tâl archwilio ar unwaith gyda’r cynlluniau pan fyddwch yn gwneud y cais.

Os ydych yn codi mwy nag un estyniad ac/neu nifer o wahanol fathau o newidiadau yr un pryd, bydd yr
awdurdod yn gallu lleihau’r taliadau safonol. Dylech ofyn am dâl wedi ei benderfynu’n unigol ar gyfer y math
hwn o waith.

Mae’r taliadau hyn wedi eu pennu gan yr awdurdod ar y sail nad yw’r gwaith adeiladu yn cynnwys dulliau
adeiladu arloesol neu beryglus ac/neu nad yw’r gwaith adeiladu o’r dechrau i’r diwedd yn mynd ymlaen am fwy
na 12 mis.

Mae’r tâl wedi ei benderfynu hefyd ar y sail y gwneir y gwaith cynllunio ac adeiladu gan rywun, neu gan gwmni,
sy’n gymwys i wneud y gwaith cynllunio ac adeiladu perthnasol. Os nad ydynt, efallai bydd rhaid codi rhagor o
daliadau am y gwaith.

